
Shri Shvetaranya Stutih

ಶ್ರೀಶ್ವೇತಾರಣ್ಯಸ್ತುತಿಃ

ಶ್ರೀಮತ್ಕೀರ್ತಿಪವಿತ್ರಿತತ್ರಿಜಗತಶ್ಚೇತಸ್ಯ ರಕ್ಷಾಚ್ಛಲಾ(ಜಗತಃ ಶ್ವೇತಸ್ಯ)
ಚ್ಛ್ವೇತಾರಣ್ಯಪುರೇ ಚಿರಾಯ ವಿಹರನ್ ದೇವೋ ವಿಭೂತ್ಯೈ ಭುವಃ .
ಸತ್ಯಜ್ಞಾನಸುಧೈಕಮೂರ್ತಿರಖಿಲಾನರ್ಥಾನ್ ಕೃತಾಂತದ್ವಿಷನ್
ದಾತಾ ಮೇ ಭವತಾದಪಾರಕರುಣಾಪೀಯೂಷಪಾಥೋನಿಧಿಃ .. 1..
ಶ್ರೀಮಾನದ್ಭುತಸತ್ಕವಿತ್ವಪದವೀನಿತ್ಯಾಧ್ವನೀನೋ ವಶೀ
ಯೋ ಜಾಗರ್ತಿ ಜಗತ್ಪ್ರಕಾಶಮಹಿಮಾ ವೀರಃ ಪ್ರಕಾಶೇಶ್ವರಃ .
ತಸ್ಯ ಶ್ರೀರವಿವರ್ಮದೇವನೃಪತೇರ್ವಾಚಾ ಕೃತಾಂತದ್ರುಹಃ
ಶ್ವೇತಾರಣ್ಯವಿಹಾರಿಣೋ ಭಗವತಃ ಸೇವಾಕ್ರಮೋ ವಕ್ಷ್ಯತೇ .. 2..

ಜಯಜಯಜಗದೇಕನಾಥಜನಿಮರಣಜಲಧಿತರಣಪೋತಾಯಮಾನಕರುಣಾಕಟಾಕ್ಷಲೇಶ
ನಿಶಾಕರಕಲಾಪೀಡವಿಶಾಲತರಭಕ್ತಿನಿರತಿಶಯಶ್ವೇತಮಾನಮಾನಸಶ್ವೇತಮುನಿಜೀವಿತಜೀವಾತುಲತಾಪಲ್ಲವಸ್ಯ
ನಿಶಾತಶೂಲವಿದಾರಿತಕೃತಾಂತಭುಜಾಂತರಾಲಸ್ಯ ಭಗವತಃ ಪರಕ್ರೋಡಪುರೇ
ಪರಿಕ್ರೀಡಮಾನಸ್ಯ ಚರಣಸರಸಿಜಯುಗಲಮಗಲಿತಾದರಮನುದಿನಮುಪಾಸೇ
ಉದಯಶೈಲಶಿಖರಮಧಿರುಕ್ಷತ್ಯುಪಚಿತತಮಃಪಟಲಪಾಟನೋದ್ವೇಗಿನಿಉದ್ವೇಲವಿಯೋಗವೇದನಾಕಲುಷಿತಚಕ್ರವಾಕಮಹಿಲಾಚಕ್ರವಾಲಸಂಪ್ರೇಕ್ಷ್ಯಮಾಣೋದಯೇ
ಭಗವತಿದಿವಾಕರೇ ಸಪದ್ಯುಜ್ಜೃಂಭಮಾಣಪ್ರಾಭಾತಿಕಮಹಿತಮಂಗಲಶಂಖಧ್ವನಿಶ್ರವಣವಿದ್ರಾಣನಿದ್ರಾವಿಶೇಷಸಮಧಿಕಮನಃಪ್ರಸಾದಃ
ಸಮುತ್ಥಾಯ ಸಮಾಹಿತಾತ್ಮಾ ಸಕಲಲೋಕಪ್ರಸಿದ್ಧಮತ್ಯಂತಪುಣ್ಯಂ ಶ್ವೇತಾರಣ್ಯಂ
ಪುರೋತ್ತಮಮುತ್ತರೇಣಪ್ರಕಾಶಮಾನಮಪ್ರಮೇಯಾನುಭಾವಪ್ರಕಾಶಭೂಪಾಲಮೌಲಿಮಂಡನೇನ
ಮಾಹಾಜನಿಕಕರ್ಮಣಾಮಹಾರಾಜೇನ ರಾಮವರ್ಮಣಾನಿರ್ಮಾಪಿತಮಮ್ಲಾನಪರಾಕ್ರಮಪ್ರಸರಪ್ರತಿಹತಪ್ರತಿಮಪಕ್ಷಶರ್ಮಣಾ
ಚಾತುರಾಶ್ರಮ್ಯಧರ್ಮೈಕವರ್ಮಣಾಪರಿತಃ ಪ್ರಕಲ್ಪಿತಾನಲ್ಪಶಿಲ್ಪಬಂಧುರೋದಾರಮಣಿಶಿಲಾಬಂಧಂ
ಸರ್ವಕಾಲಮನೋಹರಂಸರೋವರಮವಗಾಹ್ಯ ಕೃತಾಪ್ಲವಃ ಶನೈರುತ್ತರಗೋಪುರದ್ವಾರೇಣಾಂತಃ
ಪ್ರವಿಷ್ಟೋ ವಿಮಲಕಾಂತಕಮಲಾಕರಾಂತರವಗಾಹವಾರಿಕೃತವಿಗ್ರಹಃ ಸಮಗ್ರಕಲ್ಯಾಣೋದಯಕಾರಣಸ್ಯ
ದೇವಸ್ಯ ಕಾರಣೇಶ್ವರಸ್ಯ ಪುರಃ ಪರಿಭ್ರಾಜಮಾನೇ ನಭಸೀವಸದಾ ಗ್ರಹಸತ್ಕದಂಬಕಶೋಭಮಾನಮಾನಸ
ಇವಸ್ಫುರದವದಾತಪ್ರಕಾಶರಾಜಹಂಸಾವತರಭಾಸುರೇ ಕಾಲಜರಣಕೇಲಿಕಲಿತಯೌಗಿಕಾಭಿಧಾನೇ
ನಿರವಧಿಕದುರಿತಪುಂಜಭಂಜನೇ ಕಾರಂಜರಮಹಾತೀರ್ಥೇವಿಹಿತಮಂಗಲಸ್ನಾನವಿಧಿರುಭಯತಃ
ಸಲಿಲಸಂಭೇದಸಂಭೃತರಾಮಣೀಯಕಮಧಿಷ್ಠಾಯಮಣಿಕುಟ್ಟಿಮಮನುಷ್ಠಿತಪ್ರಗೇತನಕ್ರಿಯಾಕಲಾಪಃ
ಶುಚಿಭಸಿತವಿಹಿತಶಿರೋವ್ರತಃ ತ್ರಿಮೂರ್ತಿಮಯತ್ರಿಪುಂಡಕಧಾರಣಪವಿತ್ರಿತಗಾತ್ರಃ

ಶ್ರೀಶ್ವೇತಾರಣ್ಯಸ್ತುತಿಃ

ತಮೇವ ಭಗವಂತಮುಮಾಕಾಂತಂ ಶ್ರೀಕಾರಣಪುರೇಶ್ವರಂ ಪುರಸ್ತಾದುಪತಿಷ್ಠೇ ..

ತತಶ್ಚ ನಿರ್ಗತಸ್ತೇನೈವ ಮಾರ್ಗೇಣ ಉತ್ತರಗೋಪುರಬಹಿಷ್ಠಸ್ಯ ಸರೋವರಸ್ಯೈವ
ಪಶ್ಚಿಮತೀರೇವಿರಾಜಮಾನಂದುಶ್ಚ್ಯವನವೈರಿಸೀಮಂತಿನೀಜನಸಾಂತಾಪಿಕಾಪದಾನಂ
ಮಾಂಧಾತೃಮಂಗಲಮಪುರೀಮಂಡನಂ ಪುಂಡರೀಕಾಕ್ಷಮಭಿವಂದ್ಯ ವೃತ್ತಃ
ಪ್ರಣತಜನತಾನಿರ್ವಾಣಕಾರಣಸ್ಯ ದಕ್ಷಿಣತೋವರ್ತಮಾನಂ ತದೀಯಪಾದಾರವಿಂದನ್ಯಾಸವಿಭಾಸ್ವರಂ
ವೈರಪುರಫುಟಜಾರಣ್ಯಮಧ್ಯಮಭವನಾಭಿಧಾನಂ ಪುರತ್ರಯಂ ಪರಿಷ್ಕುರ್ವಾಣಂ
ಪುರತ್ರಯವೈರಿಣಂ ಕ್ರಮೇಣಪ್ರಣಮ್ಯ ಶ್ರೀಮತ್ಪುರೇ ಕ್ರೋಡಪುರೋತ್ತರದ್ವಾರಪಾರ್ಶ್ವಸನ್ನಿಹಿತಸ್ಯ
ನಿಃಸೀಮಕರುಣಾಸಾಗರಸ್ಯ ಸಾಗರಸುತಾಸುಕೃತಾವಲೇಪಲಕ್ಷಣವಕ್ಷಃಸ್ಥಲಸ್ಯ
ಶ್ವೇತಮುನಿಪರಿರಕ್ಷಣಾಯಕಿಲಸಮಾಸೇದುಷೋವಿಷಯಮಯತಿಮಿಂಗಿಲಸಂಕುಲಭೀಷಣಭವಾಂಬುರಾಶಿತಾರಣಪರಮನಾವಿಕಸ್ಯ
ನಾವಾಪುರನಾಯಕಸ್ಯ ನರಕಾಂತಕಸ್ಯ ಚರಣಸರಸಿಜದ್ವಂದ್ವಮಭಿವಂದೇ .. 4..

ಅವಸ್ಥಾಯ ಚ ತತ್ರೈವ ಪುನರವಹಿತಕರಣಕಲಾಪೋ ದಕ್ಷಿಣದಿಶಾಭಿಮುಖೋ
ದೈವಾಯವೈವಸ್ವತವಾಮಲೋಚನಾವೈಧವ್ಯವ್ರತೋಪದೇಶದೇಶಿಕಾಯ
ವಿಹಿತಪ್ರಣಾಮಾಂಜಲಿರನವರತನಿಷೇವಣೋತ್ಸುಕಾಯಮಾನಜನತಾಛನಸಂಕ್ಷುಣ್ಣಯಾ
ಪ್ರದಕ್ಷಿಣಸರಣ್ಯಾ ಸಂಚರಮಾಣೇದಕ್ಷಿಣೇನಪುರೋತ್ತಮಮಕ್ಷೀಣಶಿಕ್ಷಾವಿಶೇಷಧುರೀಣತಕ್ಷವರಕರಕೌಶಲೀಸೀಮಾನಂ
ಅಕ್ಷಾಮರಕ್ಷಾನುಲೇಪಧವಲಾಂ ಅತ್ರಿಕರಾಲಗರಲಾಯುಧಮಂಡಲಿಮಂಡನಾಂ
ಅಧಿಕಸುಕುಮಾರಕರಾರವಿಂದಕಲಿತನಿಶಿತಶಿಖತ್ರಿಶಿಖಶಿಖರನಿರ್ಭಿದ್ಯಮಾನಕಠೋರಕೀನಾಶವಕ್ಷಃಪೀಠಾಮಯಿತ್ವರ್ಯ
(?) ಅಪ್ರತಿಮಾಂ ಪ್ರತಿಮಾಂ ಶೈಲೀಂ ಪ್ರಣಿಪತ್ಯ ಪ್ರತಿಷ್ಠಮಾನೋದಕ್ಷಿಣಾಪರಸ್ಯಾಂ
ಹರಿತಿಹರಿದುಪಲಮಣಿಪ್ರಕಾಶಚೌರಿಕಾಧೌರೇಯಕಶರೀರಂಮೃದುಕುಟಿಲನೀಲಕಚನಿಚಯನಿಬಂಧನವಖಂಡಮಂಡಲಮಿಂದಿರಪಟಲವಿಲಸದಲಕಾಂಚಲಸಶ್ಚಲನಶಂಕಮಾನಪಂಕೇರುಹಾಯತವಿಲೋಚನಂ
ಇಂದುಕಿರಣಸುಂದರಮಂದಹಾಸಮಮಿತಂಪಚಮದನಾವೇಶವಶಂವದಪಶುಪಾಲಬಾಲಿಕಾಕುಚಕಲಶಘುಸೃಣಪಂಕಿಲತುಂಗವಿಶಾಲಭುಜಾಂತರವಲಮಾನತುಲಸೀದಾಮಮೇದುರಾಭೋಗವನಮಾಲಂ
ಉನ್ನಿದ್ರಕಾಂತಿಭರಹಾರಿದ್ರವಸನಪ್ರಭಾಪರಿಹಸಿತಕ್ಷಣಪ್ರಭಾವಿಲಾಸಮತಿವೇಲರುಚಿರಚಾಮೀಕರನೂಪುರಪರಿಷ್ಕೃತಪಾದಪಲ್ಲವಮಧರಿತಸುಧಾರಸಮಧುರಿಮಮುರಲೀನಾದತರಲೀಕೃತಗೋಗೋಪಿಕಾಗೋಧನನಯನಸಮಾಪೀಯಮಾನಕಾಮನೀಯಕಂ
ಗೋಶಾಲವಿಹಾರಿಣಂ ಭಗವಂತಂ ನಂದನಂದನಮುಪಾಸೇ .. 5..

ಪುರತಶ್ಚ ತಸ್ಯ ಪುರುಷೋತ್ತಮಮತ್ತಕಾಶಿನೀರೂಪನಿಸ್ತುಲಗಾತ್ರಲಕ್ಷ್ಮೀನಿರೀಕ್ಷಣಕ್ಷಣಸಮೇಧಮಾನಮನೋಭವಾವೇಶವಿವಶೀಕೃತಶಶಿಶೇಖರಪೋಷಪೀಯೂಷನಿಷ್ಯಂದಮಿಂದ್ರನೀಲಮಣಿಶ್ಯಾಮಲಕೋಮಲಾಕಾರಂ
ಇಂದಿರಾರಮಣಪ್ರಸಾದೈಕಮಂದಿರಂಇಂದ್ರಾರಿವೀರಭಯಂಕರಕರಸರಸೀರುಹವಿರೋಚಮಾನಶರಶರಾಸನಮುತ್ಕಟಬುಕ್ಕನಧ್ವಾನನಿರ್ಧೂಯಮಾನಭಕ್ತಭಯಕುಕ್ಕುರನಿಕುರುಂಬಸಂಭೃತಮುದ್ಭಟಾಟೋಪಲುಬ್ಧಕವರಪರೀತಪಾರ್ಶ್ವಮಾಖೇಟಲೀಲಾಪರಿಶ್ರಮಕಂದಲಿತಸ್ವಸುಧಾಬಿಂದುಸುಂದರವದನೇಂದುಮಂಡಲಮಮರಮಂಡಲಮಕುಟಮಂಡನೀಕೃತಚರಣಪುಂಡರೀಕಮಖಿಲಭುವನತಿಲಕಭೂತಂ
ಭೂತನಾಥಂಪ್ರಣಿಪಾತಪುರಃಸರಂಪ್ರದಕ್ಷಿಣೀಕೃತ್ಯ ತತಉತ್ತಾರಾಂಮುಕ್ತನಿಖಿಲದೋಷೇಣ
ಲುಪ್ತವಿಷಯಾಭಿಲಾಷೇಣಭಕ್ತಜನೇನಾಧಿಷ್ಠಿತಸ್ಯ ಸ್ಫುರದತುಲವಿಮಲವಿವಿಧವೃಂದಸುಂದರಸ್ಯ
ಬಲಿಪೀಠಿಕಾಮಂದಿರಸ್ಯ ಪಶ್ಚಾತ್ಪ್ರಾಙ್ಮುಖತಯಾಅವಸ್ಥಾಯಸಮಸ್ತಾಧಾರಭೂತಾಯ
ನಿರಸ್ತಾನರ್ಥಾಯಕಾರ್ತ್ತಾಂತಭಯಾಕ್ರತಂತಶ್ವೇತಮುನಿಪರಿರಕ್ಷಣಾರ್ಥಮವನೀಲೋಕಮಲಂಕೃತಸಾತ್ವತಾಯಾ
ಮಹೇಶ್ವರಾಯ ಶಿರಸಿ ವಿರಚಿತಾಂಜಲಿಃ ಸಾಷ್ಟಾಂಗಪಾತಂ ನಮಸ್ಕೃತ್ಯ
ಪ್ರತ್ಯಕ್ಪ್ರತಿಹಾರಮಾರ್ಗೇಣ ಶನೈರಂತಃಪ್ರವೇಷ್ಟುಮುಪಕ್ರಮೇ .. 6..

ಅನುಮೋದಿತಪ್ರವೇಶಃ ಪ್ರಶಸ್ತಭಸಿತವಿರಚಿತತ್ರಿಪುಂಡ್ರಮಂಡನೇವಿದ್ಯೋತಮಾನರುದ್ರಾಕ್ಷಮಾಲಾಭಾರಿಣಾ
ಶಶ್ವದಭ್ಯಸ್ಯಮಾನಶತರುದ್ರೀಯೇಣಪಾವನಪಂಚಾಕ್ಷರಮಹಾಮಂತ್ರಸಂತತಜಪಾಸಕ್ತಚಿತ್ತೇನ
ಸತತಸಂಕೀರ್ತ್ಯಮಾನಭಗವನ್ನಾಮಧೇಯೇನವಿಪುಲಭಾಗಧೇಯೇನಪರಮಶಿವಪದಾರವಿಂದದ್ವಂದ್ವನಿರಂತರಧ್ಯಾನಜನಿತಸ್ವರೂಪಾನಂದಾನುಭವವಿಗಲದಶ್ರುಧಾರಾವಿಲವದನೇನ
ಮಹತಾಭಕ್ತವರ್ಗೇಣನಿತ್ಯವಿರಾಜಿತಸ್ಯ ಸತ್ಯಲೋಕಸ್ಯೇವಚತುರಾನನೋಚಾರ್ಯಮಾಣತ್ರಯೀವಿದ್ಯಾಪಾವನಸ್ಯ
ಶ್ವೇತದ್ವೀಪಸ್ಯೇವ ನಿತ್ಯಪ್ರಸಾದವಿಕಸ್ವರನೇತ್ರನಾರಾಯಣಸನಿಧಾನಮಹನೀಯಸ್ಯ
ರಾಶಿಚಕ್ರಸ್ಯೇವಸದಾಮಂದಭಾಸ್ವದ್ಗೋತ್ರೋದ್ಭವಬುಧಗುರುಕವಿದ್ವಿಜಾಧಿಪಮಂಡಿತಸ್ಯ
ಮಣಿಮಂಡಪಸ್ಯಪಶ್ಚಾದವಸ್ಥಿತಃ ಕಿಂಚಿದಾಲಕ್ಷ್ಯಮಾಣವಿಗ್ರಹಂಸರ್ವಲೋಕೈಕನಾಥಂ
ಶರ್ವಾಣೀಸುಚರಿತಾಭೋಗಸರ್ವಸ್ವಂ ನಿರ್ವಾಸಿತಕೃತಾಂತಗರ್ವೋದಯಮೀಶ್ವರಂ

ತತಶ್ಚ ಪ್ರಾದಕ್ಷಿಣ್ಯಕ್ರಮಾದುತ್ತರತೋ ಗಚ್ಛನ್ನುತ್ತರದ್ವಾರಮಾರ್ಗಸ್ಯ ಪಶ್ಚಾದೇವ

ರ್ವಂ?ಸರ್ವಂಕಷಧಾಮಾನಂಉಚ್ಚತರಕಕುದಶಿಖರಲಂಬಮಾನಮಂದಾರಮಾಲಿಕಾನಿರ್ಝರೋದ್ಗಾರಪ್ರವರ್ಧಮಾನಪ್ರಭಾಮಂಡಲಮಂಕಾವಸಕ್ತಗಾಂಗೇಯಕಿಂಕಿಣೀದಾಮಸೌದಾಮಿನೀರಾಂ(?)
ತಾಪಶೋಭಿತಂ(?)ಸರ್ವೇಶ್ವರೋಪವಾಹ್ಯಂ ಶ್ರೀನಂದಿನಾಮಾನಂಅಪರಿಮೇಯಮಾಹಾತ್ಮ್ಯಭೂಮಾನಂ
ಪ್ರತ್ಯಕ್ಷಧರ್ಮಮೂರ್ತಿಂ ಮಹೋಕ್ಷಂ ಪ್ರಣಮ್ಯ ಪ್ರಾಙ್ಮುಖಂ ಕಿಂಚಿದುಪಗಮ್ಯ
ಭಗವತ್ಪ್ರಾಸಾದಾಗ್ರಜಾಗ್ರಚ್ಛಾತಕುಂಭಕುಂಭಪ್ರಣಾಮಾನಂತರಯಥಾಗತಮಾವರ್ತಮಾನಃ
ಸುಮುಖಿನೀಯಸಮಸ್ತನಾಥಾಯನಿಬದ್ಧಾಂಜಲಿಃ ಶರ್ವವಾಮಾಂಕಮಂಗಲಾಲಂಕಾರಾಂಸರ್ವಮಂಗಲಾಂ

ತತೋ ಹಸ್ತಂ (ಹಂ ತು) ದಕ್ಷಿಣೇನ ಪಥಾ ಪ್ರಾಚೀನಂ (ಪ್ರಾಚ್ಯಾಂ) ದಿಶಿ
ಪ್ರಸ್ತುತಪ್ರಚಾರಃ ದಕ್ಷಿಣತೋದೀವ್ಯಮಾನಾಪ್ಯಾನತನುಕಾರಿಸಂತಾನದೂರೀಕೃತಸಿಂದೂರಪೂರಸೌಭಾಗ್ಯಾಲೇಪಮಿಂದುಶಕಲಾಲಂಕಾರಮಹಾಮಸ್ತಕಂ
ಅಸ್ತಿಮಿತಕರ್ಣಯುಗಲಸಮೀರಣಗತಾಗತಕೇಲಿಡೋಲಾಯಮಾನ ಇವ ಚ
ಚಕ್ರಮತ್ತಮಾತಂಗವಕ್ತ್ರಂ ಭಗವಂತಂದ್ವೈಮಾತುರಂ ಸಮಾತೃವರ್ಗಂ ಸಮಾನಮ್ಯ
ತತ್ಸವಿಧವರ್ತಿನಂ ದುಃಸಹಭವವೇದನಾಸಮುತ್ಸಾರಣದಕ್ಷಿಣಂ ದಕ್ಷಿಣಾಮೂರ್ತಿಂ
ದಕ್ಷಿಣಭಿತ್ತಿಭುವಿ ಚಿತ್ರನಿವೇಶಿತಾಕಾರಂ ಚಿತ್ರೀಯಮಾಣಚರಿತ್ರಸಂತಾನಮನಂತಂ
ಅನಂತಾನಂದಚಿದ್ಧನಂ ಅನಂತಶಾಯಿನಂ ಚಿರಂತನಂ ಪುಮಾಂಸಂ ಪ್ರಣಿಪತ್ಯ
ತಥೈವ ಗತ್ವಾ ವಿಹಿತಚಂಡೇಶ್ವರಪ್ರಣಾಮವಿಧಿಃಆವೃತ್ತಿಪಥಾಭಿವಂದಿತಸ್ಯ
ದಂತಾವಲವದನಸ್ಯಭವನಮುತ್ತರೇಣಭಕ್ತಜನದುಸ್ತರಹಸ್ತಾಪವಿಸ್ತಾರರ್ತನಕರ್ತರೀಮರಾಲಕೋಮಲಕಾಲಿಮೋಷಚಿತಕೇಶಪಾಶನವವಲಾಹಕಜಾಲವಲಾಕಾಯಮಾನಶೇಖರಶಶಾಂಕಲೇಖಾಮಕ್ಷೋಭಣೀಯದಕ್ಷವಿಪಕ್ಷಹೃದಯವಿಕ್ಷೋಭಣದಕ್ಷಚಟುಲಕುಟಿಲಕಟಾಕ್ಷಪಾತಾಮಧರಿತಕಂಬುರಾಜಕಂಠಕಾಂಡವಿರೋಚಮಾನಮಂಗಲಾಲಂಕಾರಮಹಿಮೋದಯಹೇಲಾಗಲಿತಕರಾಲಹಾಲಾಹಲಾನುಭಾವಾಮುತ್ತಂಗುನಿಸ್ತಲನಿರಂತರಮನೋಜ್ಞಕುಚಕುಂಭಪರಿಶುಂಭದತಿಧವಲಭಸಿತಲೇಪಸಮುನ್ನೇಯಸ್ಮರವಿವಶಪುರಮಥನಪರಿರಂಭಮಹೋತ್ಸವಾಮಧಿಕಬಹಲಪುಣ್ಯಲಾವಣ್ಯನದೀವಿಪುಲಪುಲಿನಾಯಮಾನಜಘನಮಂಡಲಾಂ
ಅಖಿಲವಿಬುಧಲೋಕವತಂಸೀಕೃತಪಾದಾರವಿಂದಾಮಅನೇಕವಿಭೂಷಣಮಣಿಮಯೂಖಜಾಲಶಬಲಿತಾಕಾರಾಮಾಕರಮಿವ
ಸೌಂದರ್ಯಸ್ಯ, ಆಭೋಗಮಿವ ಸೌಭಾಗ್ಯಸ್ಯ, ನಿಲಯಮಿವ ವಿಲಾಸಲಕ್ಷ್ಮ್ಯಾಃ,
ವಿಲಯಮಿವವಿಪದುದಯಸ್ಯ,ಪರಮಶಿವಪರಮಶಕ್ತಿಭೂತಾಂಭವಾನೀಮಭ್ಯವರ್ತಿನಂ
ಚ ವಿಸ್ತೀರ್ಣದುರಿತನಿಕರದಾವಶಿಖಿನಂ ಶಿಖಿವಾಹನಂ ಶಿರಸಾ ಪ್ರಣಮಾಮಿ .. 9..

ಲಂಬಮಾನೇಚಪುನರಂಬರಪಥಾದಂಬರಮಣೌನಿಷ್ಕ್ರಮ್ಯ ತಸ್ಮಾದುತ್ತರಲಭಸಲಪಾಲಿಕಂಬಲಿತಗಗನತಲೇನ
ಆರಾಮವರ್ತ್ಮನಾ ಕೌಬೇರೀಂ ಕಕುಭಂ ಪ್ರತಿಷ್ಠಮಾನೋ ನಾತಿದೂರ ಏವ
ನವೀನಬಿಸಕುಸುಮಾಭಿರಾಮಸುಷಮಾಂಉಗ್ರತರವಿಕ್ರಮಕ್ರಶಿತಶಕ್ರಪರಾಕ್ರಮಸಮುದ್ಧತಕಾಸಾರಾಸುರಜೀವಿತಭಾಸುರಶುಮ್ಮಾಸುರಡಂಭೋದಯಹರಣನಿಪುಣಶಾತಮುಖಶೂಲವರರುಚಿರಕರಸರೋರುಹಾಂ
ಅಹಾರ್ಯಶೌರ್ಯಗರಿಮೋಷ್ಮಾಯಮಾಣಭುಜಾಸಂಭಾರಸಂಭೂತಾಹಂಭಾವಭಾಸುರಶುಂಭನಿಶುಂಭಾಸುರಡಂಭೋದಯನಿಷ್ಕಲೀಕರಣನಿಷ್ಕರುಣಾಂ
ಚರಣನಲಿನನಿಷೇವಣಪರಾಯಣಜನತಾಸಕಲಮಂಗಲದಾಯಿನೀಂಅಲ್ಪೇತರಾಕ್ರಾಂತಪದ್ಮಪದ
(ಪದ್ಮಪಾದ) ಮುನಿಪರಿಪಾಲನಚ್ಛದ್ಮನಾ (?) ವಿಶ್ವಲೋಕಭವಾಯಾವಿರ್ಭೂತಾಂ
ಶರ್ಕರವರಾರಾಮವಿಹಾರಿಣೀಂ ಕಾತ್ಯಾಯನೀಮುಪಾಸೇ .. 12..

ಆತ್ಮಪದನಿಷೇವಣಪ್ರವಣಕ್ಷೋಣಿದೇವಪ್ರವರಾನುಜಿಘೃಕ್ಷಯಾ ತದುಪಸರ
ಮುಪಸೇದುಷೀಮನುವತ್ಸರವರ್ತಮಾನವಲ್ಗುತರಫಲ್ಗುನೀಯಾತ್ರಾಸಮಾಗತಮಹಾಜನಪರಿಪಾಲನಜಾಗರೂಕನಿರ್ಮಲಹೃದಯರವಿವರ್ಮಕ್ಷಿತಿಪತಿನಿರುಪಮಾನುಗ್ರಹಕರಕಟಾಕ್ಷಪಾತಚರಿತಾರ್ಥೀಕೃತಸಮಸ್ತಭಕ್ತವರ್ಗಾಂ
ಅಪ್ರತಿಮಭಕ್ತಿಭರಿತಪಿಪ್ಪಲಗ್ರಾಮನಿರ್ಭರವಿಲಸದಗದಂಕಾರಪುಂಗಲಮಂಗಲಕುಲದೇವತಾಮತಿವಿಪುಲಸಂಕ್ರಮಾಭಿಧಾನಪರಮಾರಾಮವಿರಚಿತವಿಹಾರಾಂ
ಸಮರಮುಖಸರಭಸಪರಿಹಿಂಡಮಾನಚಂಡಮುಂಡಮಹಾಸುರಮುಂಡಪಿಂಡಖಂಡನಪಂಡಿತಮಂಡಲಾಗ್ರಕೋದಂಡಮಂಡಲಾಗ್ರಪ್ರಚಂಡಭುಜದಂಡಾಂ
ಚಾಮುಂಡಾಂ ಚಾಭಿವಂದ್ಯ ಪುನಃ ಕಾರಂಜರಾಖ್ಯೇ ಮಹಾತೀರ್ಥ ಏವ

ಸಾಂಧ್ಯಮಹನಿಷೇವಣಕುತೂಹಲಸಮಾಗತಸ್ಯ ಮಹಾಜನಕಸ್ಯ ಮಹತಾ
ಕಲಕಲೇನ ಕಿಶ್ಚಿದುನ್ಮನಾಯಮಾನಇವಪ್ರವಿಶ್ಯಾಭ್ಯಂತರಮಭಿತಃ ಸೋಪಾನಮವತಿಷ್ಠಮಾನೈಃ
ಅತಿವೇಲಭಕ್ತಿಭಾರವಿನಮ್ರಕಂಧರೈರನೇಕಶಂಂಖವೇಣುಕಾಹಲಮುಖಮುರಜಮುಖವಿಚಿತ್ರವಾದಿತ್ರನಿನದಭೇದವ್ಯತಿಕರಿತಜಯಜಯಧ್ವಾನಬಧಿರಿತದಿಗಂತರೈಃ
ಅಧೀಯದ್ಭಿಃಋಗ್ಯಜುಷೀ ಗಾಯದ್ಭಿಃ ಸಾಮಾಥರ್ವಭಾವಯದ್ಭಿಃ ಭಾಗೀರಥೀದೇವತಾಭಂಜನಂ
ವರ್ಣಯದ್ಭಿಃ ಪುಣ್ಯಜನಾಧಿರಾಜಭುಜವನಾಟೋಪಪಾಟವಮುಚ್ಚಾರಯದ್ಭಿಃ
ಅವ್ಯ[ಚ್ಯುತ]ಥರಥಾಂಗವಿಶ್ರಾಣನೋದಂತಂವ್ಯಾಚಕ್ಷಾಣೈರ್ದಕ್ಷಾಧ್ವರವಿಧ್ವಂಸಸಂರಂಭಂ
ಶೀಲಯದ್ಭಿಃ ಕಾಲಕೂಟಕ್ಷ್ವೇಲಕಬಲೀಕಾರಕಾರುಣ್ಯಮಭ್ಯಸ್ಯಮಾನೈಃ ರಭಸಸಂಚಾರಸಂಹಾರಿತ್ರಿಪುರೀನಿವಾಸನದುರಾಸದದೇವಾರಾತಿವೀರವಿಶಸನಾಪದಾನಂ
ಚಿಂತಯದ್ಭಿರಂಧಕಮಹಾಸುರಮಥನಾನುಭಾವಂಸಂವದದ್ಭಿಃ ಶಂಬರಪರಿಪಂಥಿಶರೀರಶಾತನಂ
ಪಾಠಯದ್ಭಿಃ ಪಾರ್ವತೀಪರಿಣಯಪರಮೋತ್ಸವಾಡಂಬರಂ ಪ್ರಪಂಚಯದ್ಭಿಃ

ವಿರಿಂಚಶಿರಃಕರ್ತನಲೀಲಾಂಪ್ರಶಂಸದ್ಭಿಃ ಪ್ರಕೃತಿನಿರವಗ್ರಹಪ್ರೇತರಾಜನಿರುಪಮಾಹೋಪುರುಷಿಕಾವಿಲೋಪನವೈಭವಮುಪವೀಣಯದ್ಭಿಃ
ಉಪಶ್ಲೋಕಯದ್ಭಿಃ ನದದ್ಭಿಃ ನಂದದ್ಭಿಃ ನೃತ್ಯದ್ಭಿಶ್ಚ ಭಕ್ತಜನೈಃ ಅಸಂಖ್ಯೈಃ
ನಿವಸಿತೇನ[ನಿಬಿಡಿತೇನ]ಪಥಾಸಮೇತ್ಯ ಬದ್ಧಾಂಜಲಿಃಅಸ್ತಶೈಲವಿಲೀಯಮಾನಸವಿತೃಸಮರ್ಪಿತಪ್ರಭಾತಿಶಯಪ್ರದೀಪಪ್ರಕರಜ್ವಾಲಾಜಾಲಜಾಜ್ವಲ್ಯಮಾನಕನಕಾಭರಣಸುಷಮಾನುವಿದ್ಧಮಣಿಗಣಕಿರಣಘಟಿತಶತಮಖಶರಾಸನಶತಶಾತಿತಸದೇಶನಾನಾರ್ತವನವ್ಯತಮಸುಮನೋವಿಶೇಷವಿರಚಿತನೂತನಮಾಲಾಸಹಸ್ರವಿರಾಜಮಾನಂ
ಸತ್ಯಜ್ಞಾನಾನಂದರೂಪಂಭಗವಂತಂ ಮೃತ್ಯುಂಜಯಮತ್ಯಾದರೇಣ ಪ್ರಣಮಾಮಿ
ಪ್ರಣಮಾಮಿ ಚ .. 14..

ಜಯಜಯಜಗದಂತಕಾಂತಕದೇವದೇವವೇಗಜಿತಲೋಕನಿರವಧಿಕದುರಿತಭರತಿಮಿರಪ್ರಕರಪ್ರಭಾಕರ
ಪ್ರಸೀದಮಯಿಪ್ರಣಮತಿಪ್ರಣಮತಿ. . ತ್ವಮೇವಖಲು ಸತ್ಯವಿಜ್ಞಾನರಸೈಕರೂಪಮನುಪಾಧಿಕಮದ್ವಿತೀಯಮಾತ್ಮತತ್ತ್ವಮಸಿ
. ಸಏವಪುನರಪಿವಿದ್ಯಾವಸ್ಥಾಯಾಮಗುಣಾಂತರಸಂಪೃಕ್ತಸತ್ತ್ವಗುಣಪ್ರತಿಬಿಂಬಿತಾತ್ಮಾ
ಸಕಲಸಾಕ್ಷಿತಾಮವಲಂಬಸೇ . ತ್ರಿಗುಣಪ್ರಧಾನಂ ಚ ಪ್ರಧಾನತತ್ತ್ವಮಧಿಷ್ಠಾಯ
ಮೂರ್ತಿತ್ರಯಪರಿಗ್ರಹೇಣಜಗತಃ ಸರ್ಗಾದಿಕಮಾವರ್ತಯಸಿ . ಸೃಜ್ಯಮಾತ್ರಾನುವೇಶೇನ
ಚ ಜೀವಭಾವಮಾವಹಸಿ . ಸಂತತಂ ಚ ನಿಯಂತೃತ್ವೇನ ವರ್ತಮಾನೋ
ನಿಜಪದಪಯೋಜಮಭಜತಾಂ ಬಂಧನಂ ಭಜತಾಂ ಚಾನುಗ್ರಹಂ ವಿದಧಾಸಿ
. ಇಚ್ಛಯಾ ಚ ಸ್ವಚ್ಛಚೇತಸಾಂ ಭಕ್ತಿಭಾಜಾಂ ತೇಷು ತೇಷು ವಿವಿಧೇಷು
ಕ್ಷೇತ್ರೇಷು ಸನ್ನಿಧತ್ಸೇ . ತೇಷು ತೇಷು ಚರ್ಯಶಂತೇಷು [ಚತ್ವರಾಂತರೇಷು]
ತೇ ತೇ ಮಹಾತ್ಮಾನಂ ತೈಸ್ತೈಃ ಪ್ರಶಸ್ತೈರ್ವಿಧಾನೈರ್ಭವಂತಮೇವ ಸಮಾರಾಧ್ಯ
ತತ್ತದಭಿಲಷಿತಮಶೇಷೇಣ ಲೇಭಿರೇ .. 15..

ತಥಾ ಚ ಕಿಲ ಕಾರ್ತಾಂತಿಕಾದಿಷ್ಟಾದಕಾಲಮೃತ್ಯೋಃ ಅತ್ಯಂತಮುದ್ವಿಜಮಾನೋ
ಮುನಿದಾರಕಃ ಶ್ವೇತೋ ನಾಮ ವಿಶ್ರುತೋ ವಿಶ್ವಜನೀನಶೀಲಾತ್ ಭಗವತೋ
ನಾರದಾದವಾಪ್ತಮಹಾಮಂತ್ರಃ ತದುಪದೇಶೇನಭವಂತಮೇವತನ್ನಿರಸನಕರ್ಮಣ್ಯಲಂಕರ್ಮೀಣಂ
ಪ್ರಸಾದಯಿಷ್ಯನ್ಇಲಾತಲ.ಪ್ರಥಿತಸ್ಯ ನಿಲಾನಿಕಟವರ್ತಿನಃ ಪಿಪ್ಪಲತರೋರಧಸ್ತಾತ್
ಅಪಹಸ್ತಿತದೇವತಾಂತರಂ ಚಿರಾತ್ ತಪಸ್ಯತಿ ಸ್ಮ . ಅವಸಿತಪ್ರಾಯೇ ಚಾಯುಷಿ
ಭೀಷಣಾಕಾರಮವಾಚೀನದಿಶಃ ಸಮಾಯಾಂತಮವಾರಣೀಯರಭಸಾವಲೇಪಮಂತಕಮಾರಾದುಪಲಭ್ಯ
ಭಯವಿಕ್ಲಬಾತ್ಮಾ ಸಹಸೈವ ಪಲಾಯಮಾನಃ ಪಾರೇನಿಲಂ ಪರಿಶೋಭಮಾನಂ
ನಾವಾಕ್ಷೇತ್ರಂ ಸಮಾಸಾದ್ಯ ಪುರಾತನಾನಾಮಪಿ ನವಾನಾಂ ಕವಿಮುಖ್ಯಾನಾಮಪಿ
ತತ್ತದ್ವಿಷಯಪ್ರಬಂಧವಿಮುಖಾನಾಂಮಹಾಯೋಗಿನಾಮೃಷಭದೇವಭುವಾಮಭಿಲಾಷೇಣ
ತಸ್ಮಿನ್ ಕೃತಸನ್ನಿಧಾನಂ ಭಗವಂತಂ ಮಧುಕೈಟಭಾಂತಕಂ ಶರಣಮುಪಜಗಾಮ
. ಸ ಚ ಭಗವಾನ್ ಮಹಾಮಾಯಾನಿಯಂತಾ ಶರಣಾಗತಂ ಋಷಿಕುಮಾರಂ
ಪರಿಪಿಪಾಲಯಿಷುಃ “ತಾತ,ಮಾ ಭೈಷೀಃ . ಶ್ರೀಕಾರಣಪುರೇಶ್ವರಸ್ತ್ವಾಂ ಮಹೇಶ್ವರ
ಏವ ಪರಿಪಾಲಯಿಷ್ಯತಿ . ತತ್ಸವಿಧಂ ಚ ಭವಂತಮಹಂ ಪ್ರಾಪಯಾಮಿ
.” ಇತ್ಯಭಿಧಾಯ ತನ್ಮಾತ್ರಲಕ್ಷ್ಯಮೂರ್ತಿಃ ತಮೃಷಿಂ ಕಾರಣಪುರೋಪಕಂಠಂ
ಪ್ರಾಪಯ್ಯ “ವತ್ಸ ನಾರದೋಪದಿಷ್ಟೇನಪಥಾಭಗವಂತಂಮಹೇಶ್ವರಮಾರಾಧಯ”

ಇತಿ ನಿಗದನ್ನೇವ ಅಂತರಧಾತ್ .. 16..

ತತ್ರಾಂತರೇ ಚ ಪ್ರರೂಢಪ್ರತಿಘಾವೇಶರೂಕ್ಷತರಾಕ್ಷಿಪಾತಃ ಸಾಕ್ಷಾದ್ವೈವಸ್ವತಃ
ಪ್ರಚಂಡೇನ ಭುಜದಂಡೇನ ಸ್ವದಂಡಮವಗಾರಮವಗಾರಮಮುಮಭ್ಯಪದ್ಯತ
. ಪ್ರತ್ಯಾಸನ್ನೇ ಸತಿ ದಂಡಧರೇ ಸ ಮಹಾಮನಾಃ ಮಹೀಯಸಾ ಸಾಧ್ವಸೇನ
“ರಕ್ಷ ರಕ್ಷ ಭಗವನ್” ಇತಿ ಭವಂತಮೇವ ಕ್ರೋಶನ್ನವನಿತಲೇ ನಿಪತ್ಯ
ನಿಜಭುಜದ್ವಯಸಸಂಭ್ರಮಸಮೂಢಸಿಕತಾಮಯೀಂಭವತ್ಪ್ರತಿಮಾಮನನ್ಯಶರಣೋ
ಗಾಢತರಮಾಲಿಲಿಂಗ .ತಸ್ಮಿನ್ಕ್ಷಣೇಚನಿರತಿಶಯದಯಾಮೃತಪರಿಪ್ಲುತಾಂತರಾತ್ಮಾಪಿ
ಕೃತಾಂತವಿಷಯನಿತಾಂತಪ್ರವೃದ್ಧರೋಷಭೀಷಣಾಕಾರಃ ಕಾರಣಪುರತಃ ಪ್ರತ್ಯಕ್ಷಮೇವ
ನಿರ್ಗತ್ಯ ಸಿತಭಸಿತಾನುಲೇಪದ್ವಿಗುಣಿತಶರೀರದ್ಯುತಿಃ ಸರಭಸಸಮಾಕ್ರಮಣಪರಿಲೋಲುಠಜ್ಜಟಾಜೂಟತಟಿನೀತುಂಗತರತರಂಗಸಂಸಿಚ್ಯಮಾನಭುವನಾಂತರಾಲಃ
ಪ್ರಚಲದತಿಭೀಷಣಭೂಷಣಫಣೀಶ್ವರದ್ರಾಧಿಷ್ಠನಿಃಶ್ವಾಸವಾತವ್ಯತಿಕರಜಾಜ್ವಲನ್ನಿಟಿಲತಟವಿಲೋಚನಾನಲಜ್ವಾಲಾಮಂಡಲಲೇಲಿಹ್ಯಮಾನಗಗನಾಭೋಗಃ
ಕರತಲಕಮಲವಿಭ್ರಾಜಮಾನಜಗತ್ತ್ರಯಮಯಧಾರಾತ್ರಯೋಗ್ರತ್ರಿಶೂಲಾಗ್ರವಿಸ್ಫುರದನಿಲಸಖಸ್ಫುಲಿಂಗಶತಪಿಶಂಗಿತದಿಶಾವಲಯಃ
ಪದವೀವಿನ್ಯಸ್ತಪದತ್ರಯಾಂತರಪ್ರಮಾಣಾನುಮೇಯವರ್ಷ್ಮಾ ತಥಾಪತಿತಮೃಷಿದಾರಕಂ
ಕಿಲಾಭ್ಯವಾಪದ್ಯಥಾಃ . ತತ್ಕಿಲ ಪದತ್ರಯಂ ತ್ರೀಣಿ ಶಿವಕ್ಷೇತ್ರಾಣಿ ಸಮವೃತನ್ .. 17..

ಆದಿತ್ಸಮಾನಂ ಚಜೀವಿತಂಮುನೇರವಾರ್ಯವೀರ್ಯತಯಾ ಗರ್ವಾಯಮಾಣಂ
ಸರ್ವಾಭಿಭಾವಿನಂಪರೇತರಾಜಮತಿನಿಶಿತಶೂಲಪ್ರಹಾರವಿಹ್ವಲಮಧಿವಸುಧಮಪಾತಯಃ
. ಗಾಢತರಪ್ರಹಾರವೇದನಯಾ ಚ ಭುವಿ ವಿವೇಷ್ಟಮಾನಸ್ಯ ವಿನಷ್ಟಮಾನಸ್ಥ
ಚರಣಸರಸಿಜಸರಭಸಸಮಾಕ್ರಾಂತಸ್ಯ ನಿತಾಂತತಾಂತಸ್ಯ ಜೀವಿತಂ ಜೀವಿತೇಶಸ್ಯ
ಸ್ವಾತ್ಮನ್ಯುಪಸಂಜಹರ್ಥ. . ಉತ್ಥಾಪಿತಂ ಚ ಮಹಾಭಾಗಧೇಯಂ ಸಮಾಶ್ವಾಸ್ಯ
ಮುನಿಕುಮಾರಕಮನುಗೃಹ್ಯ ಪರಮಯಾಕೃಪಯಾತದೀಯಕರಯುಗಲಸಮಾಕಲಿತಾಮೇವ
ಸೈಕತೀಂ ಮೂರ್ತಿಮಧಿತಿಷ್ಠನ್ನಖಿಲಲೋಕಪ್ರತೀತಃ ಶ್ರೀಮತ್ಪರಕ್ರೋಡೇಶ್ವರ ಇತಿ
ಶಾಶ್ವತಂ ನಾಮಧೇಯಮಾಬಿಭ್ರಾಣಃ ಪ್ರಕಾಶಸೇ .. 18..

ಸತ್ವಮಪಾರಸಂಸಾರಪರಿಭ್ರಮಣಜನಿತವಿವಿಧವೇದನಾವಿವಶಚೇತಸಮನನ್ಯಗತಂ
ಶರಣಾಗತಮನುಗೃಹಾಣ ಭಗವನ್ನಮುಂ ಜನಂ . ಅವಿಕಲಪುರುಷಾರ್ಥದಾಯೀ
ಭವದೀಯಪದಾಂಬುಜೇ ಮಮ ನಿರುಪಮಾಧಿಕೋ ಭವತು ಭಕ್ತಿರಸಃ . ಜಯ
ಜಯ ಜಗದೀಶ್ವರ ಪಾಹಿ ಪಾಹಿ ಸಕಲನಿಷ್ಕಲರೂಪಾಯ ಸಕಲನಾಥಾಯ
ಭಗವನ್ನಮಸ್ತೇ ನಮಸ್ತೇ ಇತಿಪ್ರಣುತ್ಯ ಸಾಯಂತನಬಲಿಮಹಾಯಬಹಿರ್ನಿಷ್ಕ್ರಾಂತಂ
ನಿರಂತರಪ್ರಹತಬಹುವಿಧಮಹಾವಾದ್ಯನಿವಹನಿರ್ಘೋಷನಿರ್ಭಿದ್ಯಮಾನಭುವನಕಟಾಹಮಚ್ಛಿದುರಸಮುಚ್ಚರದುಚ್ಚತರಸ್ತುತಿಶತಾಲಾಪವಾಚಾಲಜನತಾಸಮಾಕುಲ[ರ]ಸಾವಲಯಾಂತರಾಲಂ
ಭಗವಂತಮನ್ವೀಯಮಾನಸ್ತ್ರಿಃ ಪರೀತ್ಯ ಪುರೋತ್ತಮಂಭವನಾಭ್ಯಂತರಂಪ್ರವಿಷ್ಟಂ
ವಿನಷ್ಟನಿಖಿಲತಾಪಃಪ್ರಣಿಪತ್ಯಮೃತ್ಯುಂಜಯಂಸಂಪ್ರಾಪ್ತದುರಾಪಪ್ರಸಾದಶೇಷಾಭಿಮರ್ಶಪವಿತ್ರಿತಗಾತ್ರಃ
ಪ್ರಕಟನಿರುಪಮಾನಂದತುಂದಿಲಾಂತರಾತ್ಮಾ ಶನೈರ್ನಿರ್ಗಚ್ಛಾಮಿ . ಏವಮೇವ
ದಿವಸೇದಿವಸೇ ದೇವದೇವೇಶಂ ಶ್ರೀಮಚ್ಛ್ವೇತಾರಣ್ಯಪುರನಾಯಕಂ ಮಹೇಶ್ವರಂ
ನಿಷೇವಮಾಣೋಽಹಮವಿಕಲವಿತಥಮಾಯುರಭಿಲಷಿತಮಶೇಷಮದೋಷಾನುಷಂಗಮನುಪಸರ್ಗಮಪವರ್ಗಸುಖಂ
ಚ ಸಮ್ಯಗವಾಪ್ನುಯಾಂ .. 19..

ಶ್ವೇತಾರಣ್ಯಪುರಾಧಿನಾಥ ಭಗವನ್ ದೇಯಾ ದಯಾವಾರಿಧೇ .. 20..

..ಇತಿ ಶ್ರೀಶ್ವೇತಾರಣ್ಯಸ್ತುತಿಃ ಸಂಪೂರ್ಣಾ ..

Swetharanyeswara, Mercury planet, Budhagraha

